
I-KE Masinga Substation

izothuthukisa ezikagesi

SIBONGAKONKE MBATHA

UPHIKO lukaGesi
luyazighenya
ngokumemezela ukuvulwa
kwesikhungo salo sikagesi
esisha, i-KE Masinga

132kV Major Substation,
okuyigxathu elikhulu
lokuqginisa ukusebenza
kwengqalasizinda kagesi
eThekwini.

Lesi yisikhungo sokuqala
esisha sohlobo Iwe-
132kV-11kV Gas Insulated
Switchgear (GIS) ukwakhiwa
wuMasipala weTheku cishe
eminyakeni eyishumi.
Lokhu kuyigxathu

elikhulu ekukhuleni
kwezobuchwepheshe,
ukuthuthukisa ukusebenza
kukagesi, nokuqinisekisa
ukuthi uMasipala uhlinzeka
ngogesi ongahluphi
eminyakeni ezayo.
Isikhungo i-KE Masinga
Substation esakhiwe ngoR120
million siyingxenye yohlelo
lukaMasipala, iTransmission
Network Master Plan,
lokuhlelela iminyaka
ewu-25 ezayo ngezinhlelo
zokuthuthukiswa,
ukunwetshwa, nokuvuselelwa
kwengqalasizinda ukuze

Ithimba elakhiwe yizinhlaka ezehlukahlukene ebelighuba umsebenzi
wokwakhiwa kwe-KE Masinga Substation. Kusukela kwesokunxele: uLindokuhle
Mbatha, uThabani Nxumalo, uThabo Mankayi, uSinegugu gabela, uSabelo

Dlamini, noWilson Mbhele.

kuhlangatshezwe izidingo
zenkathi ezayo.

IPhini loMqondisi weHigh
Voltage Operations, uVeer
Ramnarain, lizwakalise
ukuzighenya kwalo ngalo
msebenzi.

“Lo msebenzi uyigxathu eli-
balulekile kuMasipala.

I-KE Masinga ayisiso nje
esinye isikhungo sikage-

si, ikhombisa ukutshalwa
kwemali okweseka amacebo
ethu okwenza ukuxhunywa
kukagesi kube ngokwesiman-
je, ukuthuthukisa ukwet-
hembeka nokushintshwa
kwengqalasizinda endala.

Ubuchwepheshwe be-GIS
buthuthukisa amandla okuse-
benza okwenza uMasipala
ulungele ukuhlangabezana
ngokuzethemba nesidingo
sikagesi esikhulayo,” usho
kanje.

URamnarain uphinde
wabonga amathimba aghube

Isikhungo i-KE Masinga Substation sikhombisa
ukuzibophezela kukaMasipala ekuthuthukiseni
inggalasizinga kagesi weTheku.

lo msebenzi.

Lesi sikhungo esisha siyingx-
enye yohlelo lukaMasipala
lokushintsha ingqalasizinda
endala, okufaka izikhungo
iCity Central Substation
ne-Esplanade Substation.
Amakhasimende
abehlinzekwa yilezi zikhungo

ezindala azohlinzekwa yi-KE
Masinga.

Lesi sikhungo sizophinde
sihlinzeke iDurban
Substation, siphinde

seseke ukukhula komnotho
nokuthuthuka kwenkaba
yeTheku.

Ingqalasizinda kagesi entsha
iImpilo KwaNgcolosi

izoguqula

SIBONGAKONKE MBATHA

ISIYABONAKALA
inqubekelaphambili
ohlelweni olubiza izigidi
zamarandi lokuthuthukiswa
kwengqalasizinda

kagesi KwaNgcolosi.

Isigaba sokuqala salo
msebenzi esesiphothuliwe
besibandakanya ukufakwa
kwekhebuli elikhulu
elingamakhilomitha awu-5.5
ubude, elisuka KwaNgcolosi
Clinic liya eNdlokolo Primary
School. Lo msebenzi kaR30
million, oqale ezinyangeni
ezimbili ezedlule, ughubeka
ngendlela futhi ngokulandela
isikhathi esibekiwe.
Kulindeleke kuguquke indlela
izakhamizi zakule ndawo
ezihlinzekwa ngayo ngogesi.

Lo mphakathi ubuke wab-
hekana nezinkinga zikagesi
ngenxa yokungabikhona
kwesikhungo sokuphakela
ugesi.

Lokhu bekwenza ukuthi
kube nzima ukulawulwa
kokusebenza kukagesi uma
kunezinkinga noma uma
kulungiswa ingqalasizinda.

Njengoba sekufakwe le ngq-
alasizinda entsha, sekuzoba
lula ukuvala ngokushesha
izindawo ezinenkinga,
okuzogqinisekisa ukuthi ugesi
awuhambi isikhathi eside.

Uma isifakiwe, le ngqalasiz-
inda izonciphisa ukuhamba
njalo kukagesi. Izophinde
ivumele ukuthi indawo
enenkinga isheshe ihlonzwe

AboPhiko lukaGesi basebenze kanzima ukufaka
ikhebuli eliwu-5.5km ubude njengengxenye
yokuthuthukiswa kwengqalasizinda kagesi

KwaNgcolosi.

nomthamo wamandla
ulawulwe kangcono, oku-
zoholela ekuhlinzekweni
komphakathi ngogesi ongah-
luphi.

“Lo msebenzi uthuthukise
nomphakathi njengoba
abasebenzi abaningi abaqa-
shiwe kuwo bengabendawo,
okuginisekisa ukuthi utsha-

lomali alulethanga ugesi
kuphela kodwa luhlomise
nemindeni ngamathuba,”
kusho uVusi Gwamanda,
oyi-Electrical Superintendent
oPhikweni lukaGesi nga-
phansi kweMedium Voltage/
Low Voltage Operations
edepho yasentshonalanga.

Kufakwe amakhebuli kagesi
amasha eMariannridge

KULINDELEKE ukuba
izakhamizi zaseMariannridge
zihlinzekwe kangcono
ngogesi njengoba kufakwe
ikhebuli elisha elixhumanisa
iMariannridge Major
Substation neDistribution
Substation ekuRichmond
Road. Ukufakwa kwaleli
khebuli kuyingxenye
yomsebenzi oghubekayo
owenziwa wuPhiko
lukaGesi eThekwini
lonkana wokushintshwa
kwamakhebuli amadala.
Lo msebenzi uza ngemuva
kwezinyanga eziningi
zokuthwala kanzima
kwenggqalasizinda
kagesi lapho izakhamizi
ezihlinzekwa yiMariannridge
Major Substation
bezithikanyezwa wugesi
ohamba njalo. Ukuhamba
kwalo gesi bekudalwa
wukwebiwa kwamakhebuli,
ingqalasizinda endala,
nokukhula kwesidingo sawo
ugesi.

Leli khebuli
elikhishiwe beseligugile,
obekuyimbangela yokuthi
ugesi uhlale uphazamiseka.
Ukubhekana nale nkinga,
ithimba elilungisayo likhiphe
ikhebuli elidala lafaka elisha.

Lo msebenzi
ubunezingginamba
eziningi. Leli thimba
bekumele lisebenzele
lapho bekughutshwa khona
umsebenzi wokunwetshwa

komgwagqo. Leli thimba
bekumele lifake ikhebuli
ngokucophelela, ngaphandle
kokuphazamisa umsebenzi
wokunwetshwa komgwaqo
oghubekayo. Yize
bekunezingginamba eziningi,
lo msebenzi uphothulwe
ngempumelelo.

Njengoba leli khebuli elisha
selisebenza, izakhamizi

sezingalindela ukuhlinzekwa
kangcono kukagesi.

Lokhu kuthuthukiswa
kwengqalasizinda
kuyisinyathelo esibalulekile
ekuginiseni ukusebenza
kukagesi nokunciphisa
ukunqamuka kwawo
okungahleliwe
obekuphazamisa izakhamizi
namabhizinisi.

Ukulungisa ingqalasizinda kagesi endala
kuyaghubeka nokuba wumsebenzi obalulekile

woPhiko lukaGesi.

UHLELO LOSIZO

LWEZIKWELETU Q@000 ®

Uhlelo losizo Iwezikweletu luyavalwa ngomhla ka-31 Januwari 2025.

VAKASHELA ISIKHUNGO SIKASIZAKALA ESISEDUZE NAWE
UKUZE UTHOLE UKUTHI UNGASIZAKALA YINI.

Kuzo qhub eka ukuqoqwa
kwemfucuza nangesikhathi samaholidi

LANGELIHLE DLAMINI

UMASIPALA wazisa iza-
khamizi ukuthi ukuthuthwa
kwemfucuza kuzoghu-
beka njengokujwayelekile
ngesikhathi samaholidi.
Umphakathi uyanxuswa
ukuba ubeke oplastiki
bemfucuza ongengemeni
lomgwaqo ekuseni ngezin-
suku ezihleliwe zokuqogqwa
kukadoti kuphela. Amah-
hovisi oPhiko lweMfucuza
azovalwa ngombhla ka-16,
25, 26 Disemba 2025 nan-
gomhla ka-1 Januwari 2026.
Yize kunjalo, abasebenzi
abaqoqa imfucuza bazoba
semsebenzini ngesikhathi
samaholidi kaKhisimusi
ukuze baqinisekise ukuthi
ukugoqwa kwemfucuza
akuphazamiseki.

Oplastiki bemfucuza aba-

phuzi zemfucuza egaywa
kabusha:

Oplastiki bemfucuza
abaphuzi egaywa kabusha
ngeke bagoqwe ngesikha-
thi samaholidi. Izindawo
ezingeke ziqogelwe yilezo
izinsuku zazo zokuqogelwa

Ukuqogqwa kwemfucuza kuzoghubeka njengokujwayelekile ngesikhathi samaholidi. Izakhamizi ziyanxuswa ukuba
zibeke oplastiki bemfucuza ongengemeni lomgwaqo ekuseni ngezinsuku ezihleliwe zokuqoqwa

kukadoti kuphela.

imfucuza egaywa kabu-

sha eziwela ezinsukwini
ezingamaholidi ezibalwe
ngenhla. Izakhamizi ziyacel-
wa ukuba zigcine imfucuza

yazo egaywa kabusha zize
ziyikhiphe ngosuku olulan-
delayo oluhleliwe lokuqo-
gwa kwayo elingagondene
neholidi.

Ukucelwa kwezipho:
Nakuba lesi kuyisikhathi

sokupha, abasebenzi bo-

Phiko lweMfucuza abavu-

melekile ukucela izakhamizi

Isithombe: SITHUNYELWE

izipho, okuhlanganisa
nemali. [zakhamizi ezicel-
wa ngabasebenzi izipho
ziyakhuthazwa ukuba
zithathe inombolo yalowo

msebenzi futhi zibike lolu
daba nge-email ukuze
kuphenywe bese kuthathwa
izinyathelo ezifanele. Iza-
khamizi zelulekwa nokuthi
ziqaphele abakhohlisi
abazenza abasebenzi bo-
Phiko lweMfucuza bezama
ukucela izipho.

Ukugcina iTheku
lihlanzekile:

UMasipala ukhuthaza
izakhamizi nezivakashi
ukuba zithokozele indawo
ehlanzekile ngesikhathi
samaholidi kaKhisimusi.
Abahambela amabhishi
bakhuthazwa ukuba base-
benzise imigqomo kadoti
ukulahla imfucuza ngend-
lela. Izakhamizi ziyanxus-
wa futhi ukuthi zigweme
ukulahla ngokungemthetho.
Izephulamthetho ezith-
olakala zinecala lokulahla
ngokungemthetho endawe-
ni evulekile zizohlawuliswa
futhi kuzoba wumsebenzi
wazo ukuqoqa leyo
mfucuza.

UMasipala unxusa izakham-
izi ukuba zibike ukulahla
ngokungemthetho ku-031
311 8804/36 noma nge-

Lahla emgqgonyeni

CA
RSETHERNE

Izenzo ezincane ezifana nokulahla udoti emgqonyeni

zingenza umehluko omkhulu. Lesi senzo esilula nje

singalekelela ekugcineni iTheku lihlanzekile futhi lilihle.
Isithombe: PUMLA KHWELA

KUKHUTHAZWA izakham-
izi ukuthi zidlale indima
yazo ekugcineni imigwaqo
ihlanzekile futhi ibukeka
kahle. Indlela elula futhi
enomthelela omkhulu
yokwenza lokhu, wukuse-
benzisa imigqomo kadoti
ehlinzekwa wuMasipala.
Imigqomo kadoti ibekwe
ngendlela iTheku lonke
ukuze ukulahlwa kukadoti
kube lula. Ukubekwa kwale
migqomo kweseka imizamo
yokunciphisa ukulahlwa
kukadoti noma yikanjani,
ukukhuthaza ukulahlwa
kwemfucuza ngendlela
efanele, nokugcina iz-
indawo zomphakathi zih-
lanzekile futhi ziphephile.
Yize sekwenziwe yonke
le mizamo, zisekhona iz-
indawo ezigcwele imfucuza,
okulimaza imvelo kuphinde

kube nomthelela endleleni
izindawo zomphakathi
ezibukeka ngayo, kanti
kunciphisa nokuphepha
kwempilo. Izakhamizi
nezivakashi ziyanxuswa
ukuthi zisebenzise imigq-
omo kadoti ehlinzekiwe
nokuthi zigweme ukulahla
ngokungemthetho.

Ukujwayela ukwenza
izenzo ezincane, njengo-
kuthatha amagxathu am-
balwa nje ukuze uyolahla
udoti wakho emgqonyeni
oseduze, kungenza ume-
hluko omkhulu. Ngokuse-
benzisa imigqomo kadoti
esemgwaqweni ebekwe
eDolobheni lonkana,
umuntu ngamunye ufaka
isandla ekugcineni indawo
ehlanzekile, ephephile,
futhi ehehayo.

Sebenzisa imigqomo
kadoti ehlinzekiwe ukuze
ugcine iTheku lihlanzekile.

[zindawo zemfucuza yasengadini

UPHIKO lweMfucuza
lukhuthaza izakhamizi
ukuba zisebenzise
izindawo zikaMasipala
zokulahla ezibekelwe udoti
wasengadini. Lesi yisikhathi
lapho abantu abaningi
bajwayele ukulungisa khona
izingadi, okwenza ukuthi
lezi zindawo zokulahla
zibaluleke ekugcineni
imigwaqo yomphakathi
ihlanzekile, ihlobe
ngezitshalo, futhi inempilo.
Ukuginisekisa ukuthi bon-
ke abasebenzisa izindawo
zokulahla bazisebenzisa
ngendlela efanele, izakham-
izi ziyakhunjuzwa ukuthi

ziwulahle kahle udoti.
Izindawo zokulahla imfucu-
za yasengadini zakhel-

we uhlobo lwemfucuza
okubalwa kulo amahlam-
vu, amagatsha, notshani
kuphela. Lezi zindawo
azakhelwe ukuhlahla im-

Izakhamizi
zikhuthazwa
ukuba zingalahli
ngaphandle
kwezindawo
zemfucuza
yasengadini
ngokungemthetho
Isithombe:

fucuza yasendlini ejwayele-
kile efana nokhonkolo,
amatshe, imfucuza yok-
wakha, amathayi, nokunye
okunobungozi. Izakhamizi
zivumeleke ukuthi zilahle
umthamo onela evenini
elilodwa ngeviki.

Ukulahla
ngokungemthetho eduze
nalezi zindawo noma kwez-
inye izindawo zomphakathi
akuvumelekile ngoba
kubeka impilo yaban-
tu neyemvelo engozini
kuphinde kuthikameze
nomphakathi. Izephu-
lamthetho zizobhekana
nengalo yomthetho. UMa-
sipala uyaghubeka nokuz-
ibophezela ekuhlinzekeni
ngendawo ehlanzekile futhi
enakekeleke kahle yokulahla
udoti ngendlela.

Ngokusebenzisa izindawo
zokulahla imfucuza yasen-
gadini ngendlela, sonke
singafaka isandla ekugcine-
ni iTheku lihlanzekile.

Lahla umlotha oshisayo endaweni egunyaziwe

NJENGOBA amaholidi
kaKhisimusi esesemome,
uMasipala unxusa
izakhamizi nezivakashi
ukuba zigweme
ukusebenzisa imigqomo
kadoti uma zosa inyama
noma zibase umlilo.
Imigqomo kadoti
esemigwaqweni ibekelwe
ukulahla imfucuza
kuphela futhi idlala indima
ebalulekile ukugcina
iTheku lihlanzekile futhi
liheha izivakashi.
Sekubonakale izigameko
eziningi lapho imigqomo
kadoti isetshenziswa njen-
gendawo yokosa, okulima-

za indawo yomphakathi
futhi kulethe ubungozi. Le
migqomo ayakhelwanga
ukumelana nemililo, futhi
ukusetshenziswa kwayo
budedengu kwenza kube
nesidingo sokuba ishintsh-
we, okumba eqolo.

Ukusebenzisa imigqomo
kadoti yasemgwaqweni
ngale ndlela akugcini
ngokuyilimaza kodwa
kubeka ebungozini iz-
indawo eziseduze nalowo
mgqomo. Izakhamizi
ziyakhuthazwa ukuba zise-
benzise imgqomo ngend-
lela afanele futhi zibike
ukusetshenziswa budeden-
gu kwayo.

Ukulahla umlotha oshi-

sayo emgqgonyeni kadoti
kungawubeka ebungozini
umgqomo kanjalo nezimo-
to ezigoqa imfucuza.
UMasipala unazo izindawo
zokulahla umlotha oshi-
sayo izakhamizi ezingayise-
benzisa uma zosa inyama.
Umphakathi uyakhuthaz-
wa ukuba usebenzise lezi
zindawo ukuze uvikele in-
gqgalasizinda nokugqiniseki-
sa ukuthi abasebenzi
abaqoqa imfucuza
baphephile.

UMasipala unxusa
zonke izakhamizi ukuba
zisebenzisane ukugcina
izindawo zazo zihlanzekile,
ziphephile futhi zisebenza
ngendlela.

Kukhuthazwa izakhamizi
ukuba zingalahli umlotha
emigqonyeni kadoti kodwa
zisebenzise izindawo
ezihlinzekiwe.

